
Ezusterik ezean, ez 
da txosnarik izango 
Udalak iazko bikoitza ordaintzeko eskatu die 

Duela 26 urtetik hona txosnak 
paratu dituzte zenbait elkartek 
sanferminetan. Barraka politi­
koen eremua esaten diote kolo­
re eta izaera ezberdineko talde­
ak biltzen dituen eremuari. Han 
biltzen den jendea ere askotari­
koa da eta giro berezia sortu 
izan da gune horretan. Aurten, 
baina, sanferminetan txosnarik 
izango ez dela iragarri zuten ba­
rraken batzarrak edizio hau ix­
tekoa zenean. 

Iruneko Udala eta barraka 
politikoen elkartea ez dira bat 
etorri eta azken orduko ezuste­
korik ezean, irunearrek ez dute 
Yangua eta Mirandan txosna­
rikjarriko. Tasen arloan sortu 
dira bereziki konponezinak, 
barraken batzarrak jakinarazi 
zuenez. Udalak kopuru bikoitza 
ordaintzeko eskatu die aurten 
txosnei eta adostasunera iris­
tea zaila izango zela iritzita 

hartu du batzarrak txosnak ez 
jartzeko erabakia. Batzarraren 
iritziz, «Udalak argi dauka san­
ferminetan herri mugimen­
duek ez dutel a tokirik, eta 
administratiboki eta ekonomi­
koki itotzeko trabak bakarrik 
jarri dizkigute». 

Hala, Udalaren jarrera sala­
tzeko hainbat ekintza egin 
ziren joan zen astean zehar, 
barraka politikoen batzarrak 
deituta. Iragan larunbatean, 
esaterako manifestazioa egin 
zuten Yanguas eta Mirandan, 
Irufieak ez du merezi lelopean. 
Txosnen lekuak markatu 
zituzten, joan zen aste hasie­
ran, eta kontzentrazio zarata­
tsuak ere deitu zituzten, «iru­
nearren desadostasuna 
agertzeko». Horrezaz gain, 
milaka sinadura bildu zituen 
barraken batzarrak, Irunean, 
jaiak hasi aurreko astean. 

Bilakaera 

Langabeen talde batek jarri 
zuen lehendabiziko txosna 
Santa Ana plazan, 1976an. Hu­
rrengo urtean hainbat elkarte 
batu ziren sustatzaileen ideiari: 
talde ekologistak, Alderdi Ko­
munista, Euskadiko Ezkerra ... 

Urteak aitzina egin ahala 
indarra hartu zuen ekimenak 
eta 80ko hamarkadan jaigune 
alternatiboa bihurtu zen. Leku 
aldaketa aunitz izan ditu barra­
ka politikoen eremuak. Santa 
Plazan hasi eta gerora, Tako­
neran eta Baiona etorbidearen 
inguruetan izan dira. Azken 
bederatzi urteetan, berriz, 
Yanguas eta Mirandako apar­
kalekuan paratu dituzte barra­
kak. Aurten, ordea Udalak 
Arrosadiako bazter auzoko 
Plan Sur orubera eraman nahi 
zituen barrakak. 

